
mailto:scienceproblems.uz@gmail.com
https://t.me/scienceproblems_uz

РИВОЖЛАНГАН ВА РИВОЖЛАНАЁТГАН МАМЛАКАТЛАРНИНГ ПЕНСИЯ 

ТАЪМИНОТИ ТИЗИМИ ТАЖРИБАЛАРИ  
 

Аннотация. Мазкур мақолада хорижий мамлакатлар пенсия таъминоти тизими тажрибалари, 
улардаги амал қилаётган пенсия моделлари ва уларнинг ўзига хос хусусиятлари очиб берилган. Европа 
Иттифоқи мамлакатларида пенсия таъминоти учун давлат харажатлари, халқаро меъёрларига мувофиқ 
пенсия миқдорларининг минимал стандартлари ва Евроосиё иқтисодий иттифоқи мамлакатларида 
пенсия тизимининг асосий кўрсаткичлари таҳлил қилинган. Тадқиқот натижалари асосида Ўзбекистонда 
фуқароларнинг пенсия таъминоти тизимини барқарор ривожлантиришга қаратилган илмий таклиф ва 
амалий тавсиялар ишлаб чиқилган. 

Калит сўзлар: пенсия, пенсия таъминоти, пенсия тизими, пенсия тўловлари, пенсия фондлари, 

ОПЫТ СИСТЕМЫ ПЕНСИОННОГО ОБЕСПЕЧЕНИЯ В 
 РАЗВИТЫХ И РАЗВИВАЮЩИХСЯ СТРАН 

 
Аннотация. В данной статье раскрыта опыт системы пенсионного обеспечения зарубежных 

стран, действующие пенсионные модели и их особенности. Проведен анализ основных показателей 

пенсионной системы в странах членах Евразийского экономического союза, минимальные нормы 

социального обеспечения и государственные расходы на пенсионного обеспечения в странах 

Европейского Союза. По результатам исследования разработан научные предложении и практические 

рекомендации по совершенствованию системы пенсионного обеспечения в Узбекистане.   

Кириш. Тараққий этган ва ривожланаётган мамлакатларда фуқароларни 

кексалик даврида камбағалликдан ҳимоялаш, пенсия даврида муайян миқдордаги 

кафолатланган даромадни таъминлаш, бу даромадни келажакда турмуш даражасининг 

пасайишидан ҳимоялаш кабилар пенсия тизимининг асосий мақсадларидандир. 

Қолаверса, «пенсия тизимининг барқарор амал қилиши жамиятда ижтимоий 

барқарорликнинг гарови ҳисобланади ва аксинча, пенсия таъминотининг 

нобарқарорлиги кучли ижтимоий хавфни юзага келтиради» [1]. Шу нуқтаи назардан 

тараққий этган ва ривожланаётган мамлакатларнинг пенсия тизими бўйича илғор 

тажрибаларидан Ўзбекистон амалиётида фойдаланиш миллий пенсия таъминотини 

тизимини барқарор ривожлантиришда муҳим рол ўйнайди.  

Адабиётлар таҳлили ва методология. Узоқ хорижлик иқтисодчи-олимлардан 

Jun Peng [2], Collin Campbell [3], Gemma Charlotte Tetlow [3] кабиларнинг илмий 

асарларида пенсия ва ижтимоий суғурта масалалари ҳамда жамғариб бориладиган 

пенсия таъминоти тизими тадқиқ қилинган.  

Яқин хорижлик иқтисодчи-олимлардан В.Роик [3], С.Орлов, А.Шеметов [6], Хить 

Л.В. [7] илмий-тадқиқотларида аҳолини ижтимоий ҳимоя қилиш тизимида ижтимоий 

суғуртанинг аҳамияти ва зарурлиги, фуқаролар пенсия таъминотидаги иқтисодий ва 

ижтимоий муаммолар, нодавлат пенсия суғуртаси тизимини ривожлантириш 

масалалари ёритилган. 

Ўзбекистонлик иқтисодчи-олимлардан А.Вахабов, Н.Мажидов [8], Д.Рустамов [9], 

Ш.Ражабов [10] ларнинг илмий ишларида мамлакатимизда фуқаролар пенсия 

таъминоти тизими, жумладан, бюджетдан ташқари Пенсия жамғармасининг молиявий 

барқарорлигини ошириш, пенсия тизимидаги таркибий ўзгаришларнинг асосий 

йўналишлари бўйича муҳим илмий хулосалар, таклиф ва тавсиялар ишлаб чиқилган. 

Диссертация ишида гуруҳлаш, эксперт баҳолаш, кузатиш ва таққослаш, қиёсий ва 

таркибий таҳлил, индукция ва дедукция, иқтисодий-математик усулларидан 

фойдаланилган. 

Муҳокама ва натижалар. Европа Иттифоқ таркибига кирувчи мамлакатларда 

давлат пенсия таъминоти тизими, асосан, авлодлар бирдамлиги (PAYG) тамойили 

асосида ташкил этилган. Давлат пенсия таъминотида суғурта бадаллари солиқлар 

кўринишида ёлланма ишчилардан йиғиб олиниб, давлат пенсия фондларига 

йўналтирилади. Европа Иттифоқ мамлакатларидаги хусусий пенсия таъминоти бўйича 

дастурларда пенсия суғуртаси бадаллари суғурталовчи ва суғурталанувчилар 

ўртасидаги келишилган битимлар асосида хусусий пенсия жамғармаларига жалб 

этилади. Давлат пенсия таъминоти тизими иқтисодиётнинг давлат секторида фаолият 

юритаётган ишчилар учун амал қилиб келган бўлиб, ҳозирда ушбу пенсиялар 

миқдорини камайтириш ва пенсия таъминоти олиш учун қўйиладиган талабларни 

кучайтиришга қаратилган чора-тадбирлар амалга оширилмоқда.  

Европа Иттифоқига аъзо мамлакатларда шакллантирилган пенсия таъминоти 

тизимини икки йирик моделга ажратиш мумкин (1-жадвал): пенсия таъминотининг 

(миллий) универсал тизими ва суғурта муносабатлари асосида шакллантирилган 

суғуртавий пенсия тизими.  

1-жадвал 

Пенсия таъминоти тизимининг муҳим хусусиятлари [11] 

Кўрсаткичлар Суғуртавий тизим Универсал тизим 

Таъминланганлик 

даражаси 

Стандарт Минимал 

Пенсия таъминоти шакли Аввалги 

шакллантирилган 

даромадларга асосланган 

пенсия 

Аввалги даромадларга 

асосланмаган пенсия 

Молиявий таъминоти  Ижтимоий суғурта 

асосида 

Солиқлар асосида 

Пенсия таъминотидан 

фойдаланишнинг 

дастлабки шарти 

Суғурта муассасасига 

аъзолик 

Мамлакатда яшаш ёки 

фуқаролик 

Ташкилий шакли Ўз-ўзини бошқарувчи 

суғурта фондлари 

Давлат муассасалари 

 

Қайд этиш лозимки, «Европа Иттифоқ мамлакатларида ижтимоий соҳа 

бюджетининг 60 фоизи суғурта ажратмалари ҳисобидан шаклланади» [12]. Бу эса 

пенсия таъминотини амалга оширишда ижтимоий суғурта муносабатларининг 

ривожлаганлик даражасини англатади. Сабаби, хорижий тажрибада ижтимоий соҳа 

фаолиятини ташкил этишда суғурта муносабатлари етакчи ўринни эгаллайди. 

Европа Иттифоқ мамлакатларида суғуртавий пенсия таъминоти тизими 

қуйидаги тамойиллар асосида шаклланди:  

– иқтисодий фаол аҳолини суғурталаш;  

– пенсия тўловларини молиялаштириш ижтимоий суғурта бадаллари ҳисобидан 

амалга оширилади;  

– пенсияларнинг миқдори суғурталанувчининг аввалги даромадлари ва суғурта 

(меҳнат) стажига боғлиқ.  

Мазкур мамлакатларда пенсия таъминоти тизими ягона концепция асосида 

фаолият юритса-да, уларнинг баъзи фарқли жиҳатлари мавжуд. Хусусан, 

молиялаштириш тартиби, ташкилий тузилиши ва функционал вазифалари шулар 

жумласидандир. Шу боис, суғуртавий пенсия модели Европа Иттифоқ мамлакатларида 

аралаш шаклларда намоён бўлади. Масалан, тақсимлаш (мажбурий суғурта пенсияси), 

қўшимча пенсия дастурлари (Франция ва Испания) тақсимот пенсия тизими шаклида 

амалга оширилади, тўловлар инвестициялашга йўналтирилади (Нидерландия). 

Моҳиятан бир-биридан фарқли тарзда юзага келган бўлса-да, лекин, амалиётда улар 

ўзаро аралаш ҳолда ҳам амалга оширилади. Пенсия тизимда амалга оширилаётган 

ислоҳотлар натижасида ушбу икки моделнинг интеграциясини кузатиш мумкин.  

Тараққий этган мамлакатларда пенсия таъминотини қуйидагича таснифлаш 

мумкин: давлат мажбурий пенсия таъминоти; қўшимча пенсия таъминоти тизими 

(хўжалик субъектлари томонидан ишчи-ходимлари учун пенсия суғуртасини тўлаш 

орқали юзага келади); шахсий суғуртавий пенсия дастурлари. Қайд этилган уч босқичли 

пенсия таъминоти тизими Европа Иттифоқ мамлакатлари учун характерли бўлиб, 

уларни ташкил этишда қуйидагиларга алоҳида эътибор бериш зарур: пенсия 

таъминоти тизимининг аҳолини қамраб олиш кўлами; пенсия тўловларини тўлашдаги 

шартлар; молиялаштириш манбалари ва тамойиллари. Масалан, ҳозирги кунда «Буюк 

Британияда пенсия таъминоти хизматининг аҳолини қамраб олиш даражаси 

қуйидагича» [13]: давлат мажбурий пенсия таъминоти – 65 %; қўшимча пенсия 

таъминоти тизими (хўжалик субъектлари томонидан таъминланадиган пенсия 

суғуртаси) – 25 %; шахсий суғуртавий пенсия таъминоти – 10 %.  

Демак, пенсия таъминотининг муҳим жиҳатларидан бири – бу аҳоли қамрови 

даражаси. Шу боисдан, универсал пенсия таъминоти тизими мамлакатда доимий 

истиқомат қилувчи аҳолини қамраб олса, Дания ва Нидерландия каби давлатларда, 

нафақат, доимий яшовчи ўз фуқароларини, балки доимий яшовчи бошқа давлат 

фуқароларини ҳам яшаш даврида қамраб олишни кўзда тутади. Пенсия таъминотини 

аҳолини қамраб олиши нуқтаи назаридан уч қисмга ажратиш мумкин: биринчиси, 

пенсия суғуртаси фақат шартнома асосида фаолият кўрсатувчи кишиларни назарда 

тутади (Дания ва Швеция); иккинчиси, шартнома асосида ишловчилардан ташқари ўз 

хусусий фаолиятига эга бўлганларни қамраб олади (Австрия, Италия ва Нидерландия); 

учинчиси, иш билан банд бўлган барча аҳолининг пенсия таъминотини ўзида ифода 

этади (Франция, Буюк Британия ва Швеция). 

Пенсия таъминоти тизимининг қамраб олиш миқёсининг оширилиши амалга 

оширилган тадбирларнинг кенг кўламда ислоҳ қилинишини тақозо этади. Хусусан, 

аҳоли саломатлигини янада яхшилаш, соғлом турмуш тарзини шакллантириш бюджет 

маблағларининг ошиши билан боғлиқ бўлса, бунинг натижасида умр кўриш даврининг 

бир йилга узайиши пенсия ёшига етган аҳолининг сони ошишига замин яратади. Бу эса, 

ўз ўрнида, пенсия ёшидаги аҳолининг ҳам моддий эҳтиёжларини, ҳам тиббий 

хизматларга бўлган талабини таъминлаш заруратини келтириб чиқаради.  

Меҳнат бозорида нобарқарорликларнинг юзага келиши натижасида меҳнатга 

лаёқатли аҳолининг доимий ёки тўлиқ ишга эга бўлмаётганлиги пенсия таъминоти 

фондларининг молиявий ҳолатига ҳам сезиларли даражада таъсир кўрсатмоқда. 

Хусусан, «Европа Иттифоқнинг 15 дан ортиқ мамлакатларида вақтинчалик ишга эга 

бўлаётганлар 25 фоизни ташкил этса, тўлиқсиз иш кунида ишловчилар улуши эса 20 

фоизни ташкил этмоқда» [15]. Бундай манзара ижтимоий суғурта фондларига келиб 

тушувчи маблағларнинг камайишига сезиларли даражада таъсир кўрсатиб, натижада, 

пенсия таъминоти тизимида давлат харажатлари улушининг ўсиш тенденцияси 

кузатилмоқда (2-жадвал).  

2-жадвал  

Европа Иттифоқи мамлакатларида пенсия таъминоти учун давлат харажатлари, 

ЯИМ ҳажмига нисбатан фоизда [16] 
Мамлакатлар 2010 йил 2015 

йил 

2020 йил 2030 йил 2040 йил 2050 йил 2060 

йил 

Австрия  14,1 14,4 15,1 16,7 16,5 16,4 16,1 

Белгия 11,0 11,9 13,1 15,5 16,5 16,7 16,6 

Чехия  9,1 8,6 8,7 8,9 9,7 11,0 11,8 

Дания  10,1 10,4 10,8 10,7 10,3 9,6 9,5 

Эстония 8,9 7,8 7,7 8,2 8,1 8,0 7,7 

Финляндия 12,0 12,8 14,0 15,6 15,2 14,9 15,2 

Франция 14,6 14,4 14,4 14,9 15,2 15,1 15,1 

Германия  10,8 10,5 10,9 12,0 12,7 13,0 13,4 

Греция  13,6 14,1 13,7 14,1 14,9 15,4 14,6 

Венгрия  11,9 11,9 11,5 11,1 12,1 13,5 14,7 

Ирландия  7,5 8,3 9,0 9,0 10,0 11,4 11,7 

Италия  15,3 14,9 14,5 14,5 15,6 15,7 14,4 

Люсембург 9,2 9,9 10,8 14,0 16,5 18,1 18,6 

Нидерландия 6,8 6,8 7,4 9,1 10,4 10,4 10,4 

Польша 11,8 10,7 10,9 10,9 10,3 10,0 9,6 

Португалия  12,5 13,3 13,5 13,2 13,1 13,1 12,7 

Словакия  8,0 8,1 8,6 9,5 10,6 12,2 13,2 

Словения  11,2 11,8 12,2 13,3 15,8 17,9 18,3 

Испания  10,1 10,4 10,6 10,6 12,3 14,0 13,7 

Швеция  9,6 9,7 9,6 10,1 10,2 9,9 10,2 

Буюк Британия  7,7 7,4 7,0 7,7 8,2 8,2 9,2 

ЕИ 27  10,8 10,9 11,1 11,9 12,6 13,1 13,2 

 

Шартли пенсия ҳисоб-рақами тизими амал қилувчи Италия, Польша ва Швеция 

каби давлатларда давлат харажатларининг кескин ўсмаётганлигини кузатамиз. Бунда 

мавжуд пенсия таъминоти институтининг шаклланганлиги муҳим аҳамиятга эга 

эканлигини кўриш мумкин. Пенсия таъминоти тизимига давлат харажатларининг ЯИМ 

ҳажмидаги улушининг ўзгариши, асосан, ЯИМ ҳажмининг ўсиш суръатлари пенсия 

таъминоти тизимига давлат харажатларининг ўсиш суръатларидан юқори бўлганлиги 

билан изоҳланади ёки аксинча.  

Иқтисодий ва демографик ўзгаришлар сезиларли даражада юз бераётганлиги ҳам 

пенсия таъминоти қамрови миқёсига фаол таъсир кўрсатмоқда. Шу боисдан, пенсия 

ёшининг қандай белгиланиши муҳим ҳисобланади. Баъзи Европа Иттифоқ 

давлатларида пенсия ёшига етгандан сўнг ҳам иш фаолиятини давом эттириш 

ҳолатларига рухсат берилган. Бу эса, пенсия ёшидан кейинги меҳнат фаолияти пенсия 

миқдорини оширишга хизмат қилиши мумкин. Масаланинг иккинчи жиҳати, баъзи 

ҳолларда меҳнатга лаёқатлилар билан пенсионерлар ўртасидаги нисбатнинг ошишига 

сабаб бўлади. 

Таъкидлаш жоизки, замонавий иқтисодиёт шароитида туғилишлар сонининг 

сезиларли камайиши ва ўртача умр кўриш давомийлигининг узайиши натижасида 

пенсия таъминоти тизимида молиявий муаммолар юзага келмоқда. Хусусан, «Европа 

Иттифоқда 65 ёшдан ошганлар аҳолининг 16 фоизини ташкил этса» [17], БМТнинг 

тадқиқотларига кўра, ушбу кўрсаткич 2030 йилгача 25 фоизга, 2050 йилга бориб эса 28 

фоизга етади. Ҳозирги кунда «Европа Иттифоқда 65 ёшдан ошган ҳар бир кишига 4 та 

меҳнат қилувчилар тўғри келса, 2050 йилга бориб мазкур рақам Буюк Британияда 2,4 

ни, Францияда 2,3 ни ташкил этса, Германия ва Италияда бир мунча мураккаб вазият 

юзага келиб, мос равишда 2 ва 1,5 ни ташкил этади» [18]. 

Пенсия таъминоти тизимида пенсия ёшини ошириш орқали айрим муаммоларни 

ҳал этиш тенденциялари Европа Иттифоқ мамлакатларида кузатилмоқда. Хусусан, 

«Франция қуйи палатаси томонидан тасдиқланган пенсия ислоҳотларида пенсия ёши 

2018 йилга бориб 60 дан 62 га оширилиши белгиланди. Бу билан эса, тўлиқ пенсия олиш 

ҳуқуқи 65 дан 67 га етказилади» [19].  

1960-2000 йиллар мобайнида Европа Иттифоқда ўртача умр кўриш давомийлиги 

4 йилга узайган бўлса, 2060 йилгача бўлган даврда ушбу кўрсаткич эркакларда 8,5 

йилни, аёлларда 6,9 йилни ташкил этади. Шунингдек, «туғилишлар сони ҳар бир аёлга 

тўғри келувчи (2,1 та) туғилиш мезонидан ҳам кам бўлмоқда. Масалан, ушбу 

кўрсаткичнинг энг юқори даражаси Францияда 2,0 ни ташкил этмоқда. Европа Иттифоқ 

бўйича ўртача кўрсаткич эса, 1,4 бўлмоқда. Мазкур кўрсаткич Ўзбекистонда 2,5 тага 

тўғри келмоқда» [20]. 

Европа Иттифоқ мамлакатларида юзага келаётган бу каби муаммолар ижтимоий 

соҳада молиявий қийинчиликларни юзага келтиради. Бу эса пенсия таъминоти тизими 

учун харажатлар ҳажми ошишига олиб келади. Хусусан, пенсия ёшидаги аҳолининг 

жами аҳолига нисбатан улуши ошаётганлиги тизимда молиявий нобарқарорликни 

намоён қилади. Ёши катта аҳолининг тиббий хизматларга бўлган эҳтиёжи 2 баробардан 

зиёд ошади. Бу эса, ижтимоий соҳада комплекс молиявий ислоҳотларни талаб этади. 

Европа Иттифоқ мамлакатларида хусусий пенсия фондлари аҳолини кексайган 

даврларида уларнинг ижтимоий ҳимоясини таъминлашда муҳим рол ўйнайди. Европа 

Иттифоқ мамлакатларида пенсионерлар сонининг ортиб бориши ва меҳнатга лаёқатли 

аҳолининг камайиши шароитида хусусий ва жамғариб бориладиган пенсия фондлари 

янада долзарблик касб этади. Ҳозирги кунда кекса ёшдаги аҳолининг турмуш 

фаровонлигини яхшилашнинг самарали механизмларидан бири хусусий пенсия 

фондларини ташкил этиш ва такомиллаштириш ҳисобланади. 

Хусусий пенсия фондлари, аввало, англо-америка пенсия тизимига эга 

мамлакатларда (Англия, АҚШ, Канада) пайдо бўлган. Бироқ, ХХ асрнинг охирларида 

бундай фондлар Европа Иттифоқ мамлакатларида ташкил этилди. Бир вақтнинг ўзида 

«Ғарбий Европадаги пенсия таъминотида суғурта компаниялари муҳим ўрин эгаллади» 

[21].  

Хусусий пенсия фонди ижтимоий таъминоти бўйича нотижорат ташкилотининг 

ўзига хос шакли ҳисобланади ва хусусий пенсия таъминотини амалга оширади. Хусусий 

пенсия фонди молиявий жиҳатдан мустақил бўлган банкдан ташқари молия-кредит 

муассасаси бўлиб, иш берувчилар ва ишчиларнинг ихтиёрий ва мажбурий пенсия 

бадалларини жамғариб боради ва ушбу маблағларни иқтисодиётнинг турли соҳа ва 

тармоқларига йўналтиради (инвестициялайди). Бундан мақсад фуқароларга улар 

пенсия ёшига етганларида муносиб пенсия тўлашдир. Хусусий пенсия фондларининг 

ижтимоий аҳамияти шундаки, у мамлакат фуқароларини ихтиёрий пенсия суғуртаси 

тизимига жалб қилади.  

Нодавлат пенсия жамғармалари – молиявий ташкилотлар бўлиб, 

пенсионерларнинг ихтиёрий маблағлари ҳисобига уларни пенсия билан таъминлайди. 

Улар мажбурий пенсия суғуртаси ва нодавлат (хусусий) пенсия таъминоти билан 

шуғулланади. Жамғарма фаолияти нодавлат пенсия таъминоти жамғармаси 

қатнашчиларини ихтиёрий равишда бирлаштиради ҳамда пенсия бадалларини 

.инвестициялаш ва самарали бошқариш, пенсияларни тайинлаш ва тўлаш ҳамда 

жамғарма томонидан пенсия мажбуриятларини бажаришни ўз ичига олади. 

Аксарият ривожланган мамлакатларда фуқароларнинг умумий пенсия 

таъминотидаги давлат пенсияси улуши 40-50% дан ошмайди. Қолгани хусусий пенсия 

тизимлари орқали таъминланади. Россия Федерациясида нодавлат пенсия 

инфратузилмасини ривожлантириш пенсиянинг иш ҳақи ўрнини босиши 

коэффициентини ошириш масаласини ҳал қилишга ёрдамлашган эди, ҳозирги кунда бу 

коэффициент жуда паст даражада бўлиб, тахминан 25 фоизни ташкил этади. Шуни 

алоҳида қайд этиш зарурки, ХМТ томонидан қабул қилинган «Ижтимоий таъминотнинг 

минимал меъёрлари тўғрисида»ги 102-сонли Конвенция ҳамда Европа ижтимоий 

таъминот кодексида барча мамлакатлар пенсионерлар учун ижтимоий таъминотнинг 

минимал меъёрларига эришиш лозимлиги кўрсатилган (3-жадвалга қаранг). ХМТнинг 

тавсияларига кўра, ёшга доир пенсия миқдори пенсия олувчининг йўқотилган умумий 

даромадлари (аввалги иш ҳақи) суммасининг камида 40 фоизини қоплаши лозим. 

Евроосиё иқтисодий иттифоқи (ЕОИИ) мамлакатларида ҳам 2016-2020 йилларда 

пенсия тизимида қопланиш коэффициенти 40 фоизлик даражани қайд этмаган. Бироқ, 

«Европа Иттифоқ мамлакатларида қопланиш коэффициенти 60 фоиз атрофида 

тебранади, ИҲТТга аъзо мамлакатларда бу кўрсаткич ўртача 54,5 фоизни ташкил 

қилади» [22]. ЕОИИ мамлакатларининг барчасида жами аҳоли таркибида пенсионерлар 

сони ўсиши билан бирга ўртача умр кўриш даври ҳам узайиб бормоқда. 

3-жадвал 

Халқаро меъёрларига мувофиқ пенсия миқдорларининг  

минимал стандартлари [23] 

Стажга нисбатан талаблар 

Қопланиш коэффициенти (илгари олинган 

даромадига нисбатан моддий тўлов миқдори) 

Ёлғиз 

пенсионер 

учун, % да 

Қарамоғида бўлган пенсионер 

учун, 

% да 

Халқаро меҳнат 

ташкилотининг 

102-сонли 

Конвенцияси, 

1964 йил 

Европа 

ижтимоий 

таъминот 

кодекси, 

1990 йил 

Европа 

ижтимоий 

таъминот 

кодекси, 

1990 йил 

Халқаро меҳнат 

ташкилотининг 

102-сонли 

Конвенцияси, 

1964 йил 

Европа 

ижтимоий 

таъминот 

кодекси, 

1990 йил 

Ёшга доир пенсия 

30 йил 

давомида 

бадалларни 

тўлаш ёки иш 

билан банд 

бўлиш ёҳуд 

мамлакатда 20 

йил давомида 

яшаш 

40 йил 

давомида 

бадаллар тўлаш 

ёки меҳнат 

фаолияти билан 

банд бўлиш ёҳуд 

мамлакатда 

яшаш 

50 

40 (пенсия 

ёшидаги эркак 

киши ва унинг 

тўрмуш ўртоғи 

учун) 

65 (пенсия 

ёшидаги эркак 

киши ва унинг 

тўрмуш ўртоғи 

учун) 

Ногиронлик пенсияси 

15 йил 

давомида 

бадаллар тўлаш 

ёки иш билан 

банд бўлиш 

ёҳуд 

мамлакатда 10 

йил даомида 

яшаш 

15 йил 

давомида 

бадаллар тўлаш 

ёки меҳнат 

фаолияти билан 

банд бўлиш ёҳуд 

мамлакатда 

яшаш 

50 

40 (эркак киши 

турмуш ўртоғи 

ва икки нафар 

фарзанди 

билан) 

65 (эркак киши 

турмуш ўртоғи 

ва икки нафар 

фарзанди 

билан) 

Боқувчисини йўқотганлик пенсияси 

15 йил 

давомида 

бадаллар тўлаш 

ёки иш билан 

банд бўлиш 

ёҳуд 

мамлакатда 10 

йил даомида 

яшаш 

15 йил 

давомида 

бадаллар тўлаш 

ёки меҳнат 

фаолияти билан 

банд бўлиш ёҳуд 

мамлакатда 

яшаш 

50 (бева аёл 

учун) 

40 (бева аёл 

учун) 

65 (бева аёл, 

икки нафар 

фарзанди 

билан) 

 

2021 йилда пенсия ёшининг ўртача даражаси Арманистонда 63, Белорусда 60, 

Қозоғистон 61,5, Қирғисистонда 60,5 ва Россия Федерациясида 59 ёшни ташкил қилган 

(4-жадвал).  

4-жадвал 

Евроосиё иқтисодий иттифоқи мамлакатларида 

пенсия тизимининг асосий кўрсаткичлари (йил бошига) [24] 

Кўрсаткичлар 
Жами аҳоли таркибида 

меҳнатга лаёқатли 

ёшдан катталар(% да) 

Пенсия 

ёши, 

э/а 

Қопланиш 

коэффициенти 

(% да) 

Ўртача 

умр 

давомий-

лиги, йил 

Арманистон 15,1 63/63 23,2 75,1 

Беларусь 24,3 62,5/57,5 35,8 74,1 

Қозоғистон 11,0 63/60 30,3 73,2 

Қирғизистон 8,3 63/58 33,1 71,0 

Россия 25,3 61,5/56,5 29,8 72,1 

 

Бундай ҳолат пенсия тизимининг молиявий барқарорлигини таъминлаш ва 

пенсионерларнинг турмуш фаровонлигини яхшилаш нуқтаи назаридан миллий пенсия 

моделларини такомиллаштириш зарурлигини кўрсатади. Бу борада нодавлат пенсия 

жамғармаларини ташкил этиб, улар фаолиятини самарали йўлга қўйиш муҳим ўрин 

тутади.  

Тараққий этган мамлакатларда ривожланаётган мамлакатларга қараганда 

пенсия ёши бир мунча юқори бўлгани ҳолда умр кўриш давомийлиги ҳамда жами аҳоли 

таркибида 65 ёшдан ошганлар салмоғи ҳам юқоридир. Албатта, шунга мос равишда 

аҳолининг бандлик даражаси ҳам юқори бўлиб, бундай ҳолат пенсия тизимининг 

молиявий барқарорлигини таъминлаш нуқтаи назаридан ижобий ҳолатдир. 

Шунингдек, ижтимоий суғурта бадаллари иш берувчи ва ишловчилар томонидан 

тўланади ва пенсия харажатларининг асосий қисми ана шу маблағлар ҳисобидан 

молиялаштирилади. Аксинча, ривожланаётган айрим мамлакатларда (Россия 

Федерацияси, Арманистон, Грузия, Молдавия, Туркманистон) пенсия харажатларини 

молиялаштириш, асосан, иш берувчилар (ижтимоий солиқлар) ва давлат зиммасига 

(Давлат бюджетидан трансфертлар) юклатилган. Тараққий этган мамлакатлар 

ривожланган хусусий пенсия таъминоти тизимига эга эканлиги билан ажралиб туради. 

Иш билан бандлар билан аҳоли сонининг нисбати иқтисодиётнинг иш ўринларини 

яратиш имкониятини акс эттиради, шу боис аксарият мамлакатлар учун бу кўрсаткич 

кўпинча ишсизлик даражаси кўрсаткичидан кўра кўпроқ маълумотга эга бўлиш 

имконини беради. 

Нодавлат (хусусий) пенсия жамғармалари табиатига кўра икки хусусиятга эга. 

Биринчидан, бу жамғармалар жамиятдаги меҳнатга лаёқатсиз бўлган аъзоларнинг 

моддий ҳолатини яхшилаш вазифасини ҳал қилиш мақсадини кўзлайдиган муҳим 

ижтимоий муассаса, деб ҳисобланади. Улар ёрдамида фуқаролар кексалик даврида, яъни 

пенсия даврида давлат томонидан кафолатланган энг кам (минимал) даромад олиш 

имконини қўлга киритади. Ишчиларда ўз пенсия бадалларини мустақил тартибга солиш 

ёки бундай вазифаларни Касаба уюшмалари орқали ўз иш берувчиларининг зиммасига 

ўтказиш имконияти ҳам бор. Иккинчидан, бу жамғармалар мамлакатнинг иқтисодий 

тизимида муайян вазифани бажарадиган ўзига хос молиявий институтдир. Бундай 

институт фуқароларнинг жамғарилган пулларини узоқ муддатли инвестициялаш 

мақсадида жамлаш билан шуғулланадилар.  

«Хусусий пенсия фондлари ўзига хос функцияларни амалга оширади» [25]: 

ижтимоий функцияси – жамиятдаги ижтимоий муаммоларни ҳал этиш, пенсионерларни 

моддий жиҳатдан таъминлаш; компенсация функцияси – фуқароларни пенсияга чиқиш 

даврида суғуртавий ҳимоясини (муайян даромадлар даражаси шаклида) таъминлаш; 

жамғариладиган функцияси – пенсия бадалларининг йиғилишини, сақланишини ва 

кўпайишини таъминлаш; огоҳлантирувчи функция – фуқароларни пенсияга чиқиш 

даврида уларнинг исталган турмуш даражасини қўллаб-қувватлаш ва даромадлари 

етишмаслиги рискини камайтириш мақсадида қўшимча пенсия таъминотини 

рағбатлантириш; инвестицион функцияси – вақтинча бўш турган пенсия захиралари 

маблағларини ва пенсия жамғармаларини иқтисодиёт тармоқлари ва соҳаларини 

молиялаштириш учун йўналтириш. 

Шуни ҳам таъкидлаш жоизки, хусусий пенсия фондлари фаолиятининг амалга 

оширилиши қуйидаги тамойилларга асосланиши зарур: ўзини ўзи қоплаш тамойили – 

пенсиялар хусусий пенсия фондининг ўз молиявий маблағлари ҳисобидан тўланади; 

молиявий мустақиллик тамойили – хусусий пенсия фондлари фақат ўз омонатчилари, 

суғурталанган шахслар ва ҳ.к. олдида молиявий мажбуриятларга эга; тўлиқ 

жавобгарлик тамойили – хусусий пенсия фондлари ўз мулкида бўлган пенсия 

захиралари ва жамғармаларининг сақланашига фақат ўзи масъул ва жавобгардир.  

Фуқаролар пенсия тизимини молиялаштириш ҳар бир мамлакатдаги ижтимоий 

суғурта ҳамда хусусий пенсия тизимига боғлиқ бўлади. Пенсия тизимларининг 

принципиал фарқи уни молиялаштириш усулларида ифодаланади. Пенсия тизимини 

молиялаштиришнинг асосий 2 хил усули мавжуд:  

– тақсимланувчи (фондлаштирилмаган), бунда жорий пенсия харажатлари 

жорий тушумлар ҳисобидан қопланади. Бундай усул халқаро амалиётда «pay-as-you-go» 

деб номланади; 

– жамғариб бориладиган (фондлаштирилган), бунда маблағлар махсус захира 

фондини шакллантиришга йўналтирилади ва маблағлар жорий ҳамда истиқболда барча 

пенсия тўловлари тўланишини таъминлайди.  

Аксарият тараққий этган мамлакатларда пенсия таъминотини молиялаштириш 

тақсимланувчи пенсия тизимига асосланади.  

Германия пенсия модели Австрия, Италия, Франция каби мамлакатлар ҳамда 

Ғарбий Европадаги аксарият мамлакатлар учун ҳам хосдир. Германия пенсия 

таъминоти тизими «авлодлар бирдамлиги» принципига асосланган бўлиб, ҳозирда 

ишлаётганлар ҳозирги пенсионерларнинг пенсиясини тўлаш учун давлат фондига 

суғурта бадали тўлашади. Бадал миқдори қанча юқори бўлса, ишловчининг 

келажакдаги пенсияси миқдори ҳам шунча юқори бўлади ва аксинча. Шу билан бирга, 

Германияда ривожланган хусусий пенсия таъминоти амал қилади. Фуқаролар 

томонидан (ихтиёрий) пенсия фонди билан шартнома расмийлаштирилиб, ҳар ойда 

мустақил равишда маълум миқдордаги маблағлар фондга ўтказиб борилади. Бундай 

ёндашув фуқароларга пенсия даврида моддий аҳволини бир мунча яхшилаб олиш 

имконини беради.  

Германияда ижтимоий таъминот принциплари амал қилади ва ундаги пенсия 

таъминоти тизимини қуйидаги 5-жадвал орқали акс эттириш мумкин: 

5-жадвал 

Германия пенсия таъминоти тизими [26] 

Пенсия суғуртаси 

турлари 

Асосий принциплари 

Мажбурий давлат 

пенсия суғуртаси 

Бунга қонунчилик асосида фаолият юритувчи барча 

тизимлар киради ва муайян шахслар учун мажбурийдир  

Ишлаб чиқариш 

(корхона) пенсия 

суғуртаси 

Аксарият ташкилотлар ўзининг собиқ ишчиларига улар 

пенсияга чиққанларидан сўнг қонунчиликда 

белгиланган пенсиядан ташқари қўшима пенсия билан 

таъминлайдилар 

Хусусий суғурта 

Бу ишчиларнинг кексалик даври учун ўзи учун ўзи 

қайғуришидир. Бунга кўчмас мулк сотиб олиш, 

қимматли қоғозлар сотиб олиш ёки узоқ муддатли 

жамғарма омонатлари бўйича шартномалар тузиш 

киради 

 

Германияда хусусий ва жамғариб бориладиган пенсия фондларининг фаолияти 

яхши йўлга қўйилган бўлиб, мамлакатда пенсия тизимини молиялаштириш, нафақат, 

ижтимоий суғурта фондлари ҳисобига таъминланади, балки, хусусий ва 

жамғариладиган пенсия фондлари ҳам муҳим рол ўйнайди. Қуйидаги 3.12-жадвалда 

пенсия суғуртасининг асосий шаклларини келтириб ўтамиз: 

6-жадвал 

Пенсия суғуртасининг асосий шакллари [27] 

Асосий  

шакллари 

Ихтиёрий ва якка тартибдаги 

пенсия суғуртаси 

Давлат ижтимоий пенсия 

суғуртаси 

Асосий 

шаклларнинг 

вариантлари 

Жамғариб 

бориладига

н 

Хусусий 

суғурта 

фондла

ри 

Ижтимои

й 

суғуртага 

қўшилиш

и 

Авлодлар 

бирдамлиг

и 

Ижтимо

ий 

таъмино

т 

Ижтимо

ий 

хизмат 

кўрсати

ш 

Молиялашти-

рилиши 

Мустақил бадаллар ёки омонатлар 

ёҳуд қўйилмалар 

Меҳнат 

қилаётган-

ларнинг 

ижтимоий 

бадаллари 

Федерал бюджет 

маблағлари 

 

Германияда фуқароларнинг пенсия таъминоти фақат ижтимоий суғурта 

тизимига асосланмайди. Ноқулай демографик прогнозлар давлатдан мустақил бўлган, 

кексаларга ёрдам беришнинг кенг тизимига эга бўлган иқтисодий тузилмалар 

ривожланишини рағбатлантирди. Қуйидаги 1-расмда кекса ёшдагиларни қўллаб-

қувватлаш масалалари бўйича жамиятнинг ўзаро муносабатлари акс эттирилган: 

 

 

 

 

 

 

 

 

 

1-расм. Германияда кексаларнинг пенсия таъминоти [28] 

 

Ҳозирги кунда Германияда кексаларни ижтимоий ҳимоя қилишнинг барча 

тизимини уч даражали тизим сифатида тавсифлаш мумкин. Жумладан:  

Кексаликдаги таъминот 

Давлат 

пенсия 

суғуртаси 

Хусусий 

пенсия 

суғуртаси 

 

Корхоналар томонидан 

кексаларнинг қўллаб-

қувватланиши  

(корхонадан пенсия) 

Корхона 

фойдасидан 

ишчиларнинг фоиз 

ҳисобида даромад 

олиши 



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/4 (3) – 2023  

 

184 

– биринчи даража – мажбурий давлат пенсия суғуртаси. Бунга қуйидагилар 

киради: ишчилар ва хизматчилар учун қонун билан белгиланган пенсия суғуртаси; 

давлат тизимида ишлайдиган давлат хизматчиларининг пенсия суғуртаси; фермерлар 

ва уларнинг оиласи учун кексалик даврида давлат томонидан бериладиган ёрдам; турли 

касб эгаларининг пенсия таъминоти (шифокорлар, архитекторлар, адвокатлар, 

нотариуслар ва ҳ.к.);  

– иккинчи даража – ишлаб чиқариш пенсия суғуртаси (корхона ва фирма 

раҳбарларининг ихтиёрий иши). Ташкилотлар томонидан пенсияларни тақдим қилиш 

тизими Касаба уюшмалари ва иш берувчилар Ассоциацияси ўртасидаги тарифли 

келишувни назарда тутади. Германияда деярли ишчиларнинг ярми корхоналар билан 

нодавлат пенсия таъминоти бўйича шартномаларга эга; 

– учинчи даража – хусусий суғуртага асосланган пенсия таъминоти. Бунда 

хусусий капитал яратишнинг намунавий шакли бўлиб, маблағларни жамғариш 

мақсадида ҳаёт суғуртаси бўйича шартнома тузиш ҳисобланади. 

Германияда барча банклар ҳузурида нодавлат пенсия фонди ташкил этилган ва 

мижозларнинг пул маблағлари ушбу фондга жойлаштирилади. 

Умуман олганда, Германияда фуқароларни кексаликда ижтимоий ҳимоя қилиш 

мажбурий пенсия суғуртаси зиммасига юклатилган. «Германияда 15 ёшдан 65 ёшгача 

бўлган жами аҳолининг 78 фоизи суғурталанган шахслар ҳисобланади» [29].  

Германияда мажбурий пенсия суғуртаси иккига бўлинади: давлат 

хизматчиларининг пенсия таъминоти – федерал даража (BFA); ишчиларнинг пенсия 

таъминоти – ҳудудий даража (LVA). 

Франция пенсия тизимининг асосий хусусияти шундаки, бу тизим икки асосий 

принципга таянади: 1) авлодлар бирдамлиги (пенсиялар ишлаётган фуқароларнинг 

ижтимоий суғурта ажратмалари ҳисобидан тўланади; 2) жамғариладиган пенсияларни 

суғурталаш (пенсиялар киши ҳаётининг бутун умри давомида тўплаб борилган 

маблағлари ҳисобидан тўланади).  

Франция пенсия тизимининг ўзига хослиги унинг таркибида хилма-хил алоҳида 

пенсия дастурларининг кўплигидир. Франция пенсия тизими бошқа ИҲТТ 

мамлакатлари пенсия тизимлари каби уч даражали бўлса-да, унинг биринчи ва иккинчи 

даражалари давлат мажбурий пенсияси тизими таркибида эканлиги билан бошқа 

тизимлардан фарқланади. Маълумки, Жаҳон банкининг ҳалқаро таснифи бўйича пенсия 

тизимининг иккинчи даражасини давлат ва хусусий шакллардаги мажбурий касбий 

пенсия дастурлари ташкил этади.  

Франция пенсия тизими уч даражали тизим сифатида характерланади [30]:  

– биринчи даража – мажбурий пенсия суғуртаси. Мазкур даража, ўз навбатида, 

тўрт гуруҳга ажратилади: ишчи ва хизматчилар ҳамда аҳолининг айрим тоифалари 

(санъат усталари ва ёзувчилар, ҳунармандлар, уйда хизмат қилувчилар ва бошқ.)нинг 

пенсия суғуртаси; давлат хизматчилари пенсия таъминоти; фермерлар (уларнинг оила 

аъзолари учун ҳам) ёшга доир пенсиялар, профессионал гуруҳлар (врачлар, 

фармацевтлар, ветеринарлар, архитекторлар, адвокатлар, нотариуслар ва ҳ.к.) бўйича 

пенсия таъминоти; 

– иккинчи даража – «корхонадан пенсия». Кўпчилик корхоналар собиқ 

ходимларига қонун билан белгиланувчи пенсия суғуртасига қўшимча равишда пенсия 

тўлайди. Кексаликда ҳимоялашнинг мазкур шакли ихтиёрий ҳисобланади, яъни 

корхона собиқ ходимига кўшимча пенсия тайинлаш ва тўлашни ўзи мустақил ҳал этади; 

– учинчи даража – хусусий усул орқали ўз кексалиги юзасидан ғамхўрлик. 

Мазкур даража хусусий капитални шаклантиришнинг барча турларини (кўчмас мулк 

сотиб олиш, қимматли қоғозлар фондини ташкил этиш, узоқ муддатли жамғарма 

шартномаларини имзолаш ва б.) қамраб олади. Кўпчилик мамлакатларда пенсия 

фондига ҳам иш берувчи, ҳам ёлланма ишчилар мажбурий пенсия бадалини тўлайдилар. 

Шундай мамлакатлар ҳам мавжудки, уларда иш берувчиларга нисбатан ёлланма 

ишчиларнинг пенсия бадали юқори ҳисобланади. Аксарият мамлакатларда иш 

берувчиларнинг пенсия фондига мажбурий тўловлар миқдори юқори. Ҳар иккала 

ҳолатда ҳам пенсия фонди ўз даромадлари билан харажатларини қоплай олмаслиги 

сабабли пенсия таъминотида давлат иштироки кузатилади. 

Бундан кўринадики, Франция уч даражали пенсия тизимига эга бўлиб, ушбу 

тизим пенсионерларни ҳар томонлама ижтимоий ва моддий қўллаб-қувватлашда муҳим 

аҳамият касб этади. 

АҚШда пенсия, асосан, учта манба орқали таъминланади: давлат томонидан 

бериладиган пенсия тўлови; корхона ҳомийлик қиладиган (ҳисса қўшадиган) пенсия 

режалари; шахсий жамғармалардан йиғиладиган пенсия фонди.  

Таъкидлаш жоизки, халқаро пенсия назариясида «пенсия режаси» (пенсия 

схемаси) тушунчаси асосий ўринни эгаллайди. Пенсия режалари ишчиларни меҳнат 

фаолияти якунланганидан сўнг доимий равишда маблағлар билан таъминлаш учун 

улардан ва уларни ёллаган хўжалик юритувчи субъектлардан олинган пенсия 

бадалларидан ташкил топган активларни режали бошқаришни англатади. «Пенсия 

режалари дунёдаги энг катта капитални ўзида жамлаган молиявий тизим ҳисобланади» 

[31]. 

«АҚШ фуқаролари уч турдаги пенсиялар олиш имконига эга» [32]: давлат 

пенсиялари (тақсимланувчи), (ижтимоий пенсиялар); корпоратив пенсиялар, яъни иш 

жойи бўйича хусусий-жамоавий пенсиялар; шахсий пенсия ҳисоб-рақамини очиш йўли 

билан хусусий якка тартибдаги пенсиялар.  

АҚШ пенсия тизимидаги маблағлар турли молиявий воситаларга (қимматли 

қоғозлар ва ҳ.к.) инвестиция қилинади ва бу ҳол пенсия маблағлари барқарорлигини 

таъминлашга имкон беради. Пенсия маблағлари миқдори, нафақат, маблағларнинг 

турли молиявий воситаларга инвестиция қилинишига, балки, ўртача иш ҳақи миқдори 

ва шунга мос равишда суғурта бадаллари миқдорига ҳам бевосита боғлиқдир. 

Давлат пенсиялари тизимида пенсионерлар ҳозирда ишлаётганлар ҳисобидан 

тўланадиган суғурта бадаллари ҳисобидан пенсия олишади, яъни «авлодлар 

бирдамлиги» принципи амал қилади. «АҚШдаги энг йирик давлат пенсия тизими – бу 

Умумий Федерал дастур (Social Security) ҳисобланиб, иқтисодиётнинг хусусий секторида 

банд бўлганларнинг барчасини қамраб олади» [33] ва ушбу тизим «тақсимланувчи» 

принцип асосига қурилган.  

Юқоридагилардан келиб чиқиб, АҚШда пенсия тизимини қуйидаги 2-расм орқали 

ифодалаш мумкин: 

2-расм. АҚШ пенсия тизими [34] 

 

Хулоса ва таклифлар. Жаҳон тажрибаси кўрсатишича, дунёда демографик 

вазиятнинг ўзгариши мамлакатларнинг пенсия таъминоти тизимига салбий таъсир 

кўрсатмоқда. Аҳолининг қариши тенденцияси пенсия тизимининг молиявий 

барқарорлигига ва аҳоли кекса қатламининг турмуш фаровонлиги пасайишига олиб 

келмоқда. Мазкур ҳолат жаҳоннинг кўплаб мамлакатларида «пенсия инқирози» содир 

бўлиши эҳтимолини кучайтирмоқда. Шу сабабли тараққий этган ва ривожланаётган 

мамлакатлар тажрибаларидан келиб чиқиб, Ўзбекистонда пенсия тизимини барқарор 

ривожлантириш мақсадида қуйидаги чора-тадбирларни амалга ошириш мақсадга 

мувофиқдир: 

– кўп босқичли (тақсимланувчи, жамғариб бориладиган ва хусусий) пенсия 

тизимини жорий қилиш зарур. Бунда минимал пенсия қийматининг кафолатланган 

мажбурий бирдамлик тизими, минимал пенсия қийматини шахсий бадаллар ҳисобига 

ортиши кафолатланган мажбурий жамғариладиган пенсия тизими ҳамда шахсий 

қўшимча жамғармалар ҳисобига пенсия қийматини ортишини таъминловчи ихтиёрий 

жамғариладиган пенсия тизими назарда тутилади; 

– аҳолининг ўртача умр кўриш даврининг узайиб боришига мутаносиб равишда 

пенсия ёшини босқичма-босқич ошириб бориш лозим;  

илғор хориж тажрибаларига таяниб, бюджетдан ташқари Пенсия 

жамғармасининг молиявий барқарорлигини яхшилаш ва пенсия тизимининг 

самарасини ошириш мақсадида 2019 йил 1 январга қадар фуқароларнинг иш ҳақидан 

ундирилиб келинган ижтимоий суғурта бадалини қайта жорий қилиш керак. 

